
		উইকিসংকলন থেকে

		


		

		
		

		পরিভ্রমণে চলুন
		অনুসন্ধানে চলুন
		এই পাতাটির মুদ্রণ সংশোধন করা প্রয়োজন। 
আমার বোম্বাই প্রবাস 343
দর্শনে মোহিত হইয়াছিলেন। র্তাহার সহর বর্ণনা এই –বিজাপুর প্রাসাদ অট্টালিক*পূর্ণ সুবিস্তীর্ণ নগর। বাজার ষাট হস্ত প্রস্থ, দুই ক্রোশ বিস্তৃত। প্রত্যেক দোকানের সামনে এক একটি ছায়াতর ও হাটবাজবি সকলি পরিষ্কার পরিচ্ছন্ন । এই সকল দোকান যে সকল পণ্য সামগ্রীতে সজ্জিত, তাহ অন্তত্রে সচরাচর দেখা যায় না । গহনা, বস্ত্র, অস্ত্রশস্ত্র, মৎস্ত মদ্য মাংস ফল মিষ্টান্নের ও অন্যান্ত লোভনীয় জিনিসের দোকান, পান্থশালা, নাট্যশাল এই সকল বর্ণনা করিয়া বলিতেছেন-কোন স্থানে সহস্ৰ সহস্ৰ লোক নৃত্যগীত আমোদ প্রমোদে রত, বিবাদ বিসম্বাদ নাই, অবিরাম আনন্দ-ধারা ; এরূপ সুচারু দৃশ্য পৃথিবীর অন্য কোথাও আছে কি না সন্দেহ। তাহার বর্ণনা পড়িয়া মনে হয় —মর্ত্যে যদি কোথাও বেহস্ত (স্বর্গ ) থাকে তবে তাহা এই—
অগর বেহস্ত অন্দর জমীন হস্ত, হমীনস্ত হমীনস্ত হমীনস্ত।
স্বৰ্গ যদি কেথাও থাকে মর্ত্ত ধামে, সে তবে এইখানে এইখানে—এইখানে ।
বিজাপুরের ইতিহাস
বিজাপুর-রাজ্য-সংস্থাপক যুসফ আদিল সাঁ তুরস্ক সুলতান মুরদের কনিষ্ঠ পুত্র ছিলেন। ১৪৪৩ সালে তাহার জন্ম। সুলতান রাজবংশে একটিমাত্র পুত্রসন্তান জীবিত রাখিয়া অবশিষ্টগুলিকে বিনষ্ট করিবার এক নৃশংস রীতি ছিল। এই প্রথানুসারে সুলতান মহম্মদ সিংহাসনারূঢ় হইবামাত্র তাহার অবশিষ্ট ভ্রাতৃগণের নিধন সাধনের আদেশ জারী করেন —য়ুসফ তাহদের মধ্যে একজন। যুসফের মাতা সন্তানেব প্রাণরক্ষার অনেক চেষ্ট দেখিলেন, কিন্তু কিছুতেই কৃতকার্য হইতে পারিলেন না। নিতান্ত নিরুপায় দেখিয়া তিনি এক কৌশল করিলেন। ইমামুদ্দীন নামক জনৈক পারস্ত বণিক স্তাম্বুল সহরে বাস করিতেন ; তঁহার সাহায্যে আপন পুত্রের স্থানে অপর একটি বালককে সাজাইয়া দিয়া যুসফকে বণিকের হস্তে সমর্পণ করিলেন । বণিক তাহার জীবনরক্ষার্থে প্রতিশ্রত হইয়া যুসফকে পারস্ত দেশে লইয়া যান ও তাহাব বিদ্যাশিক্ষার স্থব্যবস্থা করিয়া দেন। সেখানে র্তাহার জীবনরহস্ত প্রকাশিত হওয়ায় তাহাকে ঘোর বিপদে পড়িতে হয়। অবশেষে অনেক ফাড় কাটাইবার পর য়ুসফের স্বপ্ন হয় যে ভারতবর্ষ-প্রয়াণেই তাহার কল্যাণ,—সেই স্বপ্নানুসারে ১৪৬১ খৃষ্টাব্দে তিনি পারস্ত দেশ পরিত্যাগ করিয়া দাভোলে ( রত্নগিরি ) উত্তীর্ণ হইলেন। তখন তাহীর বয়ঃক্রম সতর বৎসর—তিনি রূপবান বিস্তাবিনয়সম্পন্ন পুরুষ ছিলেন । জনৈক পারস্ত বণিকের আমন্ত্রণে তিনি ণভোল হইতে বাহমন-রাজধানী বিদুরে গমন

		 এই পাতা শেষ সম্পাদিত হয়েছে ০৭:৪৬টার সময়, ১ জুলাই ২০২১ তারিখে।
	লেখাগুলো ক্রিয়েটিভ কমন্স অ্যাট্রিবিউশন/শেয়ার-আলাইক লাইসেন্সের আওতাভুক্ত; এর সাথে বাড়তি শর্ত প্রযোজ্য হতে পারে। এই সাইট ব্যবহার করার মাধ্যমে, আপনি এটি ব্যবহারের শর্তাবলী ও এর গোপনীয়তা নীতির সাথে সম্মত হচ্ছেন।

